
200-ден  астам  көшет  егілді

Орал  қаласында  «Таза  
Қазақстан»  жалпыұлт-
тық  акциясы  аясында  
сенбілік  өтті.  Іс-шараға  
облыс  әкімі  Нариман  
Төреғалиев,  қала  әкімі  
Мұрат  Байменов  және  
мемлекеттік  қызметші-
лер  қатысты.  Олар  Абай  
даңғылының  бойында  
22    аққайың  көшетін  
отырғызды.

Мемлекет басшы-
сының тапсырма- 
сына сәйкес 2021-

2027 жылдары елдегі орман 
қорларына 2 млрд ағаш отыр-
ғызылуы тиіс. Ал облыста  
15 мың гектарға 56 млн түп 
ағаш егілуі керек. Облыс бас- 
шысы Нариман Төреғалиев-
тің айтуынша, бүгіндері  
10 мың гектардан астам жерге 
39 млн түп ағаш отырғызыл-
ған. Қалған 16 млн-ға жуық 
ағаш алдағы жылдың соңы-
на дейін мемлекеттік орман 
қорларының жеріне егілмек. 
Сондай-ақ елді мекендерде  
47 мың түп ағаш егілуі тиіс 
болса, соның 37 мыңы отыр-
ғызылған. 

– Қыркүйектің 26-сында 
өңірде тазалық айлығы бас-
талды. Қаладағы скверлер 
мен саябақтарда, жол жиек-
терінде кесілген ағаштардың 
орнына, бос жерлерге ағаш-
тар отырғызылып жатыр. 
Мемлекет басшысы жария-
лаған «Таза Қазақстан» ак-
циясы бір күндік, әлде бір ай-
лық акция емес. Ол әрдайым 
жалғаса береді. Аудан-ауыл, 
қала әкімдеріне жыл сайын 
жасыл желек  көлемін ұлғай-
туға тапсырма берілді. Орал 
шаһарының дендрожоспары 
жасалды. Онда қаладағы бар-
лық ағаш есепке алынды.  
Сол деректерге сүйенсек, об-
лыс орталығында 109 мың 

ағаш бар. Енді қала тұрғын-
дары есік алдындағы, көпқа-
батты үйлердің айналасын-
дағы ағаштарды себепсіз кесе 
алмайды. Ол үшін арнайы 
комиссияның рұқсаты қажет. 
Халықтың тазалық мәдениеті 
жақсы қалыптасып келе жа-
тыр. Десе де, әркім өзінің 
үйінің алдындағы тазалықты 
сақтап, жасыл желекті күтіп 
ұстағаны жөн, – деді өңір бас-
шысы Нариман Төреғали- 
ұлы. 

Биыл қалада демеушілер-
дің көмегімен 15 сквер пай- 
далануға берілді. Бұл үрдіс  
келесі жылы да жалғаспақ.  
2027 жылы көктемде Орал 
қалалық мәдениет және де- 

малыс саябағы толық абат- 
тандырылмақ. Шаған өзені- 
нің іргесі бекітіліп, өрнектас-
тар  ауыстырылады. 

Орал қаласы тұрғын үй-
коммуналдық шаруашылы- 
ғы, жолаушы көлігі және 
автомобиль жолдары бөлімі-
нің басшысы Асылжан Хай-
руллинің айтуынша, қала ау- 
мағындағы сенбілік бары- 
сында сегіз аумақта ағаш 
егіліп, үш аумақ күл-қоқыс-
тан тазартылды. Шамамен 
200-ден астам шырша, туя 
және аққайың түптері егіл- 
ді. Биыл қалада 5200 түп  
ағаш егу жоспарланған, соның 
4 мыңнан астамы отырғы- 
зылды. 

Ясипа  РАБАЕВА, 
«Орал  өңірі»

Кейінгі  күндері  күздің  қара  
суығы  күшейді.  Биыл Орал 
қаласында    жылыту  маусымы  
ерте  басталды.  Коммуналдық  
қызметтер  көпқабатты  үйлер  
мен  әлеуметтік  нысандарға  
жылу  беруді  кезең-кезеңімен  
жүргізіп  жатыр.

–  «Жайықжылуқуат» АҚ әлеумет-
тік нысандарға қыркүйектің 30-ынан 
бастап жылу бере бастады. Қазанның 
1-інен бастап алдымен дайындық 
құжаты бар бес қабаттан төмен үй-
лердің жылу жүйесін іске қосты. Ал 
бес қабаттан жоғары үйлерге бесін- 
ші қазаннан бастап жылу берілді. 
Жалпы осы аптада барлық үйге  
жылу  жетеді, – деді кәсіпорын бас  
директорының орынбасары Бекбо- 
лат Камешов. Оралда көп қабатты  
1213 үй мен 120 шақты әлеу- 
меттік нысан  бар. 

Ереже бойынша сырт- 
тағы ауа температурасы 
5 күн бойы +8°C және 
одан төмен болған жағ-
дайда жылыту жүйесі  
іске қосылады. Ең бі- 
рінші кезекте жылу ау-
руханаларға, балабақ- 
шалар мен мектептер-
ге берілсе, содан кейін 
ғана тұрғын үйлер 
мен өндірістік ғима-
раттарға жіберілуде.

Өз  тілшіміз

Жылыту  маусымы 
ерте  басталды

Болмысы  өзге  Бөкей  өлкесі: 

Редакция авторлар мақаласы мен жарнама мазмұнына 
жауап бермейді.
Қолжазбаларға пiкiр айтылмайды және пайдаланылмаған 
хат авторларына жауап қайтарылмайды.  
Деректердің дәлдiгi үшiн автор жауапты. Жарияланым 
авторларының пiкiрлерi редакция көзқарасын бiлдiрмейдi. 
Редакция тапсырысымен жазылмаған материалдар үшін 
қаламақы төленбейді. «Орал өңірінде» жарияланған мате-
риалдарды сілтемесіз көшіріп басуға болмайды. Мақалалар 
электрондық нұсқада қабылданады.

    белгісімен жарияланған материалдар ақылы болып 
есептеледі.
A

Меншік иесі: «Жайық Пресс» ЖШС 
Бас директор  Дархан  ОРАЗОВ 
Редакция  алқасы: 
Бас  редактор Бауыржан ҒҰБАЙДУЛЛИН
Нұртай  ТЕКЕБАЕВ,
Гүлсезім  БИЯШЕВА
(бас  редактордың  орынбасарлары) 

Жаннат ЕСПОЛАЕВА (жауапты хатшы)

Газет  ҚР  Ақпарат  және  
Қоғамдық  даму  министрлігінің  

Ақпарат  комитетінде  2023  жылғы   
19  мамырда  тіркеліп,  

№KZ49VPY00070442  куәлігі  берілген
Газет облыстық «oral óńіrі» газетi редакциясының 
компьютерлiк орталығында терiлiп, беттелдi. 
«Хабар-Сервис» ЖШС баспаханасында басылды. 
Ақтөбе қаласы, Т. Смағұлов көшесі, 9/2. 
Телефон: 8 (7132) 400-400, 8 (7132) 545-545. 
Индексі: 65428.  Осы нөмірдің таралымы: 7926
4 баспа табақ. Газет аптасына екі рет шығады. 

Корректор: Н. СҰЛТАНОВА

Кезекшi редактор:  Т.  БИСЕНОВ

«Ақсайгазсервис» АҚ акционерлері, басшылығы мен 
ұжымы Темірғалиев Тлеуіш Идиятұлына, Айжан Ерболат-
қызына және Темірғалиевтер әулетіне 
ұлдары Темірғалиев Жеңіс Тлеуішұлы-
ның мезгілсіз дүниеден өтуіне байла-
нысты  қайғырып,  көңіл  айтады.

Орны толмас ауыр қазаға байланысты 
отбасы мен жақындарының қайғысына 
ортақтасып, көңіл білдіреміз. Қайғыла- 
рыңызға ортақпыз.

Марқұмның жатқан жері жайлы, то-
пырағы торқа болсын. Алла Тағала иманын жолдас етіп,  
жаны жәннатта болсын. Артында қалған туған-туыста-
рына, отбасы мен  жақындарына  сабыр  мен  күш-қуат  
берсін.

«Конденсат»  АҚ  мұнай  өңдеу  зауытының  2026-2035  
жылдарға  арналған  қоршаған  ортаға  әсер  етуге  
экологиялық  рұқсат  алу  материалдары  (түзету)  

бойынша  ашық  жиналыс  нысанында  қоғамдық  
тыңдаулар  өткізілетіні  туралы  хабарлайды

Әсер  ету  аумағы:
1. Батыс Қазақстан облысы, Бөрлі ауданы, Жарсуат ауыл-

дық округі, Жарсуат ауылы (географиялық координаттары: 
51°28'44.84"N 53°17'11.27"E);

2. Батыс Қазақстан облысы, Бөрлі ауданы, Успен ауыл-
дық округі, Успен ауылы (географиялық координаттары: 
51°16'23.72"N 53°36'11.12"E).

Объектінің орналасқан жері: Батыс Қазақстан облысы, 
Бөрлі ауданы, «Конденсат» АҚ  мұнай  өңдеу  зауыты.

Мұнай өңдеу зауыты орналасқан учаскенің география-
лық  координаттары: 51°19'35.73"N 53°19'50.05"E.

Бастамашы: «Конденсат» АҚ, БҚО, Ақсай қ., Иксанов 
көш., 172, БСН 921040000053, e-mail: tashimova.a@condensat.
kz, тел.: 8-711-339-2750.

Жобаны әзірлеуші: «Есеналиева» ЖК, БҚО, Орал қ., 
Астана шағынауданы, 14, ЖСН 870319400398, e-mail: 
ayessenaliyeva@mail.ru, тел.: 8-778-100-45-31.

Қоғамдық тыңдауларды өткізу орны, күні және 
басталу уақыты:

• 13.11.2026 ж. сағат 11:00-де мына мекенжай бойынша 
БҚО, Бөрлі ауданы, Жарсуат ауылдық округі, Жарсуат ауы-
лы, Желтоқсан көш., 2.

ZOOM платформасында онлайн режімде қосылу мына 
сілтеме бойынша мүмкін: https://us05web.zoom.us/j/
8613431471?pwd=UXZ5SzU0a0hHRUJZSU5YR3F3UjlQUT09&o
mn=89491479750

ZOOM платформасындағы конференция иденти- 
фикаторы:  861 343 1471

Кіру  коды: 123456 zoom
• 13.11.2026 ж. сағат 15:00-де мына мекенжай бойынша 

БҚО, Бөрлі ауданы, Успен ауылдық округі, Успен ауылы, 
Тәуелсіздік көшесі, 10.

ZOOM платформасында онлайн режімде қосылу 
мына  сілтеме  бойынша:

https://us05web.zoom.us/j/8613431471?pwd=UXZ5SzU0a0h
HRUJZSU5YR3F3UjlQUT09&omn=85889677488 

ZOOM платформасындағы конференция иденти- 
фикаторы:  861 343 1471

Кіру  коды: 123456zoom
Қоғамдық тыңдауларға шығарылатын материалдармен, 

содан кейін жарияланған қоғамдық тыңдаулар хаттамасы-
мен ndbecology.gov.kz порталындағы «Қоғамдық тыңдау-
лар» бөлімінде және «Батыс Қазақстан облысының табиғи 
ресурстар және табиғат пайдалануды реттеу басқармасы» 
ММ сайтында https://www.gov.kz/memleket/entities/bko-
zher-paidalanuy/documents/1?lang=ru танысуға болады.

Барлық ескертулер мен ұсыныстар қоғамдық тыңдау- 
лар өткізілетін күнге дейін 3 жұмыс күнінен кешіктіріл-
мейтін мерзімде ndbecology.gov.kz порталы арқылы неме- 
се «Батыс Қазақстан облысының табиғи ресурстар және 
табиғат пайдалануды реттеу басқармасы» ММ-ның zko_
forest@bko.gov.kz  электронды  поштасына  қабылданады.

Жобалар бойынша қосымша ақпаратты мына мекен- 
жай бойынша алуға болады: БҚО, Ақсай қ., Иксанов көш., 
172, e-mail: tashimova.a@condensat.kz, тел.: 8(777) 060-08-61.

Қазақстан Республикасының Экологиялық 
кодексінің 60-бабына және Қазақстан Респуб- 
ликасы Экология, геология және табиғи ресурс-
тар министрінің міндетін атқарушының 2021 
жылғы 3 тамыздағы №286 бұйрығымен бекі- 
тілген қоғамдық тыңдауларды өткізу қағида-
ларына сәйкес, «Орал қаласының сәулет және 
қала құрылысы бөлімі» мемлекеттік мекемесі 
«Орал қаласының Бас жоспары. Түзету» жобасы 
бойынша стратегиялық экологиялық бағалауға 
(СЭБ) қатысты қоғамдық тыңдаулардың өткі- 
зілетіні  туралы жұртшылықты  хабардар  етеді.

СЭБ есебі Қазақстан Республикасының Эко- 
логия және табиғи ресурстар министрлігі та-
рапынан қанағаттанарлық деп танылды (2026 

жылғы 8 қыркүйектегі №04-10/12456 хатқа сәй-
кес) және барлық ескертулер ескеріле отырып, 
жоба  қоғамдық  тыңдауларға  ұсынылады.

Өткізу күні: 2026 жылғы 5 қараша
Басталу уақыты: сағат 10:00
Өтетін орны: «Алтын орда» мәдениет үйі
Мекенжайы: Орал қаласы, Зашаған кенті, 

Қамбар батыр көшесі, 17
Жобаны әзірлеуші: «ГРАДО жобалау фирма-

сы» ЖШС
Тапсырыс беруші: «Орал қаласының сәулет 

және қала құрылысы бөлімі» ММ
Жоба материалдарымен Орал қаласы, Н. На-

зарбаев даңғылы, 182/1, 101-кабинет мекенжайы 
бойынша  танысуға  болады.

Стратегиялық  экологиялық  бағалау (СЭБ)  бойынша  қоғамдық  тыңдау 
өтетінін  хабарлаймыз

Биылғы  сегіз  айда  облыста  есірт- 
кіге  қатысты  137  құқықбұзушылық  
анықталды.  Оның  68-і  –  қылмыс-
тық  іс,  69-ы  –  қылмыстық  теріс  
қылық. Қылмыстық  деректерді  
жіктесек,  43-і  –  есірткіні  сату,  
22-сі  есірткі  өсімдіктерін  өсіру  
фактісі  болып  отыр.

Есірткі арналарына

қойылуда
тосқауыл

– Заңсыз айналымнан 260 
келі 939 грамм есірткі затта-
ры тәркіленді. Соның ішін- 
де каннабис өсімдігі – 17 келі 
043 грамм, марихуана – 239 
келі 581 грамм, синтетикалық 
есірткілер – 4 келі 288 грамм. 
Құрамында есірткі заттары 
бар өсімдіктерді заңсыз өсі-
руге арналған 10 фитозерт- 
хана анықталды. Атап айт-
сақ, Орал қаласында қарасо- 
ра өсіруге арнайы жабдық- 
талған үй-жайлардың қызме- 
ті тоқтатылды. Нәтижесінде  
30-дан астам қарасора түбі, 
өсімдік тектес заттар және ар-
найы жабдықтар тәркілен- 
ді. Фитозертханалардың бі- 
рін жойған кезде 16 келіден  
астам каннабис тәркіленді. 
Сондай-ақ 14 240 000 теңге  
көлеміндегі қаражат пен 
буып-түйілген есірткі заты 
табылды, – деді ӨКҚ алаңын-
да өткен брифингте облыс-
тық полиция департаменті 
есірткі қылмысына қарсы іс-
қимыл басқармасының аға 
жедел уәкілі, полиция под-
полковнигі  Бағдат  Түгелов 
(суретте).

Аталған  басқарманың, 
ҚР ІІМ Есірткі қылмысына 
қарсы іс-қимыл комитетінің 
қызметкерлері, «Сұңқар» ар- 
найы жасағы бірлесіп, опе-
рация жүргізген. Іс-шара ба-
рысында Ақмола облысында 
синтетикалық есірткі өнді-
румен айналысқан жасырын 

зертхананың қызметі тоқта-
тылды. Полиция шамамен 
20 келі α-PVP психотроптық 
зат, 1 500 литр прекурсор мен 
зертхана жабдықтарын тәр- 
кіледі. Ал сәуірде өткізіл-
ген жедел іс-шараның нәти- 
жесінде Ақтау қаласында ел- 
дің оңтүстік өңірлерінен ба- 
тыс облыстарына есірткі жет- 
кізу арнасының жолы кесіл-
ген. Операция барысында 
заңсыз айналымнан 35 ке- 
ліден астам есірткі құрал- 
дары  тәркіленді. 

2026 жылдың екінші тоқ-
санында Орал қаласының ау- 
мағында Telegram мессенд-
жерінде жұмыс істеген ин-
тернет-дүкеннің «қоймашы» 
(«складмен») қызметін ат-
қарған алты адам ұсталған. 
Олардан салмағы 4 келіден 
астам синтетикалық есірт- 
кі құралдары тәркіленді. Аға 
жедел уәкілдің айтуынша, 
«қоймашы» – қылмыстық 
схемадағы негізгі буын. Ол 
интернет-дүкенді ұйымдас-
тырушылар мен есірткіні 
тікелей таратушыларды, яғ- 
ни «жасырын салушылар- 
ды» байланыстырады. Есірт- 
кінің ірі партияларын қа-
былдау, сақтау және өткізу 
үшін оларды үлестіріп, заң-
сыз есірткі бизнесінің жол-
дарын ұйымдастырады. Мә- 
селен, «Қарасора – 2026» же-
дел профилактикалық іс-ша-
расы аясында есірткі затта-

рын заңсыз сақтаумен және 
өткізумен айналысқан интер-
нет-дүкеннің қызметі тоқта- 
тылды. Есірткі құқықбұзушы- 
лықтарын жасаған 75 адам ұс-
талды. Оның ішінде синте-
тикалық есірткі құралдарын 
таратқан 10 «жасырын са-
лушы» («закладчик») қолға 
түсті.  ҚР Әкiмшiлiк құқықбұ-
зушылық туралы кодексінің 
440-1-бабына сәйкес (есірткі, 
психотроптық заттарды, сол 
тектестерді, сондай-ақ күш- 
ті әсер ететін заттарды меди- 
циналық емес мақсатта тұ-
тыну) 297 адам әкімшілік жа- 
уапкершілікке  тартылды.

Бағдат Аманжолұлының 
айтуынша, Whatsapp желі- 
сінде белсенді азаматтармен 
арнайы топ жұмыс істейді 
(8-700-399-01-02) және сенім 
телефоны (8-700-399-01-02) бар. 
Бұл топтағылар полицияға 
есірткіге қатысты құқықбұзу-
шылықтарды хабарлап оты- 
рады. Олар 32 есірткі жар- 
намасын анықтаған. Жыл ба-
сынан бері есірткі мен оның 
жарнамаларын таратқан 1242 
есірткі сайты бұғатталды. Со-
нымен қатар 1671 адамның 
банктік есепшоттарына шек-
теу қойылып, 6 млн 60 мың 
теңгеге сотпен тыйым са- 
лынды.

Айна  ИМАШЕВА,
Орал  қаласы


	dd702f7dc20e4cf6cb380d69a8a4f924c5c11c13ae71492b90486f8d3244ae97.pdf
	dd702f7dc20e4cf6cb380d69a8a4f924c5c11c13ae71492b90486f8d3244ae97.pdf

